
USAID-i rinovon shkollën e 100-të fillore  

 

Populli amerikan, përmes Projektit të USAID-it për arsimimin fillor (PEP), ka ndihmuar të 

rinovohen 100 shkolla nëpër tërë Maqedoninë. Ambasadori i Sh.B.A-ve në Maqedoni 

Filip Riker dhe Ministri për Arsim dhe Shkencë Nikolla Todorov e vizituan shkollën fillore 

Strasho Pinxhur në Komunën e Karbincit që ta kremtojnë momentin tejet të 

rëndësishëm të marrëdhënies midis Maqedonisë dhe Shteteve të Bashkuara. 

 

Deri në fund të vitit 2011, më se 120 shkolla do të jenë të rinovuara, afro një e treta e 

numrit të gjithsejtë të shkollave fillore në Maqedoni. Këto projekte rinovimi janë të 

realizuara në partneritet me komunat lokale dhe bashkësitë shkollore. 

 

“Ndërtesa e sigurt dhe e bukur është vetëm një aspekt i shkollës së mirë. Gjëja më e 

rëndësishme është ajo që ndodh brenda në shkollë,” tha Ambasadori i Sh.B.A-ve në 

Maqedoni, Filip Riker. “Prandaj Ambasada e Sh.B.A-ve punon me Ministrinë e Arsimit 

dhe Shkencës, duke adaptuar programet mësimore në të gjitha shkollat dhe duke 

trajnuar arsimtarët që të sigurohet arsimi më i mirë i mundshëm dhe nxënësit të fitojnë 

aftësi të cilat do të shpiejnë drejt karrierave të kënaqshme.” 

 

Komponenta e rinovimit e Projektit për Arsimimin Fillor mbështet krijimin e një 

atmosfere më të mirë për mësim si dhe procesin e decentralizimit që transferon 

përgjegjësinë për shkollat fillore tek qeverisja lokale. Menaxhmenti lokal i shkollave 

krijon përgjegjësi më të madhe dhe përkushtim ndaj përmirësimit të kualitetit dhe 

kushteve në komunitet - nga ana e komunitetit.  

 

NOTE TO EDITORS:     

 

PEP punon me të gjitha shkollat publike në Maqedoni në përmirësimin e kualitetit të 

mësimdhënies dhe rritjen e aftësive të nxënësve që do tu shërbejnë për punësim. 

Fokus i veçantë i është dedikuar rritjes së qasjes dhe përdorimit të teknologjive 

informatike, dhe përmirësimit të arsimit në matematikë dhe në lëndët shkencore. 

  

Populli amerikan, përmes USAID-it, ka investuar afro 500 milionë dollarë në Maqedoni 

që nga viti 1993. USAID zbaton projekte të cilat rrisin investimet, krijojnë vende të reja 

të punës, zvogëlojnë korrupsionin dhe përmirësojnë cilësinë e arsimimit në Maqedoni. 

Këto nisma përkrahin kalimin e Maqedonisë në një demokraci të qëndrueshme dhe 

integrim të suksesshëm në Unionin Evropian. USAID-i siguron ndihmë ekonomike dhe 

humanitare në më shumë se 100 vende. Për më tepër informata, ju lutemi vizitoni 

http://macedonia.usaid.gov 

